Шәһәр күлэмендэ татар телендә үткәрелә торган

мәктәп этабы олимпиадасының  

Татарстан тарихы фәненнән олимпиада биремнәре

2018-2019 нчы уку елы

10 нчы сыйныф
Эш вакыты – 120 минут

                                                        Гомуми балл – 46
1 бүлек. Тәкъдим ителгән җаваплар арасыннан дөресен сайлап алыгыз. 5  биремгә 1 әр балл (иң югары - 5 балл). 
1. Түбәндәге шәхесләрнең кайсысы Казан ханлыгы белән идарә иткән?   

А) Алмыш  
Б) Мөхәммәдъяр   
В) Җанибәк 
Г) Сәхибгәрәй  
Җавап: ____________
2. Алтын Урда ханының басып алынган җирләрдәге идарә башлыгын ничек атаганнар?
А) мәлик 
Б) каган 
В) мөфти 
Г) баскак
Җавап: _____________
3. Илтәбәр кем ул?
А) борынгы төркиләрдә рухлар дөньясы белән арадашчы 
Б) Мөхәммәд пәйгамбәр токымыннан чыккан югары руханилар катлавы вәкиле 
В) Идел буе болгарларының хакиме, гаскәр башлыгы 
Г) һуннарда идарәче 
Җавап: _____________
4. Танылган мәгърифәтче Фатих Кәрими чыгарган газета:

А) “Нур” 
Б) “Ватаным Татарстан” 
В) “Вакыт”
Җавап:  _____________
5. 1552 елдан соң Россия патшаларының титулында яңа исем барлыкка килә:
А) Россия хакиме
Б) Казан патшасы
В) Рус патшасы
Г) Изге падишаһ
Җавап: _______________

2 бүлек.  Туры китерүгә нигезләнгән биремнәр.

(вакыйга – дата, автор – әсәр һ.б.) – 5 бирем, 2 шәр балл (иң югары 10 -балл)

6. Тарихи шәхесне ул идарә иткән дәүләт белән туры китерегез:

	Тарихи шәхес
	Дәүләт

	1) Аспарух
	А) Монгол империясе

	2) Алмыш
	Б) Дунай Болгар дәүләте 

	3) Аттила
	В) Идел буе Болгар дәүләте

	4) Сафагәрәй
	Г) Казан ханлыгы

	5) Мамай
	Д) Һун дәүләте

	6) Чыңгыз хан
	Е) Алтын Урда дәүләте 


Җавап:
	1
	2
	3
	4
	5
	6

	
	
	
	
	
	


7. Түбәндәге җитәкчеләрне аларның идарә иткән вакытларына бәйле рәвештә хронологик эзлеклелектә урнаштырыгыз: 

А) Кубрат;
Б) Үзбәк хан;
В) Батый;
Г) Җангали;
Д) Сөембикә; 

Е) Алмыш;
Ж) Идегәй.
Җавап: ____________________________
8. Авторны һәм аның әсәрен туры китерегез.

	Автор
	Әсәр

	1) Гаяз Исхакый  
	А) «Татар кызы» 

	2) Галимҗан Ибраһимов  
	Б) «Беренче театр»  

	3) Фатих Әмирхан
	В) «Зөләйха» 

	4) Галиәсгар  Камал
	Г) «Казакъ кызы» 



Җавап:

	1
	2
	3
	4

	
	
	
	


9. Авторны һәм аның әсәрен туры китерегез.
	Автор 
	Әсәр

	1) Фәрит Яруллин  
	А) “Барлык диннәр гыйбадәтханәсе”

	2) Резеда Әхиярова
	Б) “Шүрәле” 

	3) Илдар Ханов
	В) “Сөембикә” 

	4) Бакый Урманче
	Г) “Сепаратор янында”   


Җавап:
	1
	2
	3
	4

	
	
	
	


10. Исемлектәге шәхеснең кайсысы әлеге рәткә туры килми?
1) Галимҗан Ибраһимов
2) Заһидулла Яруллин
3) Мөсәгыйть Хәбибуллин 

4) Фәүзия Бәйрәмова
Җавап:_____________________
3 нче бүлек. Рәсемнәр белән эшләүгә нигезләнгән биремнәр.
Рәсем белән эшләүгә нигезләнгән бирем (кем сурәтләнгән – 1 б., чор дөрес билгеләнгән – 1 б., әлеге сурәт белән бәйле вакыйга дөрес билгеләнгән – 1 б.; иң югары 3 балл). 
11. Түбәндәге сурәтне карагыз һәм сорауларга җавап бирегез:

1. Рәсемдә кем сурәтләнгән?
2. Әлеге сурәт кайсы чорга карый?
__________________________________________________________________________
3. Бу шәхес турында ниләр әйтә аласыз? 
_____________________________________________________________________________
4 нче бүлек. Чыганак текстлары белән эшләүгә нигезләнгән биремнәр. 
(2 чыганак, һәрберсенә 3 әр бирем, һәр биремгә  2-4 балл куела; 

  иң югары 18 балл).
12. Текстны укыгыз һәм сорауларга җавап бирегез:

Айнур Низаметдиннең Татар иҗтимагый үзәгенең I корылтаенда ясаган чыгышыннан
[...] Мин, Айнур Низаметдин, Финляндиядән килдем. Фин татарларының күбесе Түбән Новгоород өлкәсеннән 100 ел элек сәүдәгәр булып киткән. [...]
Кечкенә балаларны әти-әниләре атнага бер мәртәбә ана телебезне укыту өчен балалар бакчасына китерәләр. Алар татар халкыбызның төрле әкиятләрен, шигырьләрен, җырларын өйрәнәләр. Фин татарлары башка милләт кешесе белән тормыш корган очракта да гаиләдә бала татар телен өйрәнә. Фин татарлары фин мәктәпләрендә белем алалар, аннан тыш, укучы балалар һәм яшьләр атнага бер тапкыр ана теле һәм дин дәресләренә дә йөриләр.  Шулай итеп бездә туган телгә мәхәббәт тәрбияләү һәм дини тәрбия бер-берсенә бәйләп алып барыла. Җәй көне укулар беткәч, Финляндиядә яшәүче барлык татар балалары ике-өч атнага җәйге лагерга җыелалар. Бу тел, дин курсларына ел саен фин татарларыннан башка Швециядә һәм Америкада яшәүче татарларның балалары да катнашалар. [...]
Мине тыңлаганнан соң сездә шундый сорау туарга мөмкин. Ничек атнага бер тапкыр татар мәктәбенә йөреп тә татарча өйрәнеп була? Яки ничек чит илдә торып ана телебез сакланган? Мин үзем иң башта татар телен әти-әниемнән, әби-бабайларымнан өйрәндем. Урамда уйнарга чыккач, фин телен өйрәндем. Финнар арасында яшәсәк тә, без ана телебезне онытмыйбыз, чөнки өйдә һәрчак татарча сөйләшәбез. Туган телгә мәхәббәт уятуда, яхшы гадәтләр тәрбияләүдә иң зур һәм иң яхшы үрнәк үз әти-әнием. Мин үз әти-әниемә миңа бу байлыкны биргәнгә зур рәхмәт укыйм. [...]

А.Низаметдин “милли мәдәният” төшенчәсен ничек аңлый?
Финляндиядә яшәүче татарларга телне, миллилекне сакларга нәрсә ярдәм итә?

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
Авторның “Туган телгә мәхәббәт уятуда, яхшы гадәтләр тәрбияләүдә иң зур һәм иң яхшы үрнәк үз әти-әнием. Мин үз әти-әниемә миңа бу байлыкны биргәнгә зур рәхмәт укыйм” дигән сүзләре белән килешәсезме? Ни өчен? Сезнеңчә,  милли тәрбия  бирүдә тагын нәрсәләргә игътибар итәргә кирәк?

 ________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
13. Текстны игътибар белән укыгыз һәм сорауларга җавап бирегез.
Шәрифи газәленнән (ХVI гасыр)
Җиһанның гаҗәеп бер шәп урыны бу Казан шәһәре,

Дөняда юк мондый дуслык, иминлек шәһәре.

Казан төсле чәчәк атучы шәһәр һич булмас,

Казанда һәр кеше аш-су табар.

Шундый ул галәм шәһәре Казан

Хан бабалардан калган безнең дәүләт,

Булыр ул һәрчак дөньяда хан учагы үзәге.

Ничек уйлыйсыз, әлеге газәл ХVI  йөзнең кайсы өлешендә иҗат ителгән? Сез моны нинди билгеләргә карап билгеләдегез?
________________________________________________________________________________________________________________________________________________________________________________________________________________________________________________
Өзектә авторның нинди хисләре чагылыш тапкан? 
_______________________________________________________________________________________________________________________________________________________________________________________________________________________________________________________________________________________________________________________________-
Казан шәһәре авторга ни өчен аеруча якын? 

____________________________________________________________________________________________________________________________________________________________________________________________________

5 нче бүлек. Тарихи эссе.

14. Түбәндә тәкъдим ителгән темаларның берсен сайлап алып, тарихи эссе языгыз. 

Күләме – 300 сүз тирәсе. 

 (Теманы дөрес ачкан өчен – 1 балл, тиешенчә китерелгән факт һәм даталар өчен – 2 балл, дөрес аргументлар китергән өчен – 3 балл, төрле карашлар китергән һәм аларга шәхси бәя биргән өчен – 4 балл (иң югары 10 балл). 

1. Алтын Урда – күпмилләтле, күп динле дәүләт.

2. Казан ханлыгы мәдәнияте һәм мәгарифе.

3. Шиһабетдин Мәрҗани – “татар тарихының атасы”.
4. Чит илләрдә татарлар.

УҢЫШЛАР ТЕЛИБЕЗ!
